
Аннотация: Ушбу мақолада атом физикасининг  «Комптон эффекти» 

мавзусини ўқитишда  инновацион педагогик технологиянинг «Резюме» методидан 

фойдаланиш методикаси ҳақида фикр юритилади. 

Аннотация: В данной статье излагается методика применения метода 

«Резюме» инновационной педагогической технологии при изучении темы Эффект 

Комптона» раздела атомной физики. 

 Annotation: This article describes the methodology for applying the "Summary" method 

of innovative pedagogical technology in the study of the topic Compton Effect "of the section 

of atomic physics. 

Ёруғлик кванти бирор моддага келиб тушган вақтида шу модда атомларидаги 

электронлар билан ўзаро таъсирлашади. Бунинг натижасида квантни электронлар 

ютиши ҳамда квант ана шу электронларда сочилиши мумкин. Ушбу жараѐнлардан 

қайси бирининг содир бўлиши моддага тушаѐтган квантнинг энергиясига боғлиқ 

бўлади. Шу энергия асосан электроннинг тинчликдаги энергияси билан таққосланади. 

Агар квантнинг энергияси электроннинг тинчликдаги энергиясидан кичик бўлса, бу 

квант шу электронда ютилади. Бунинг натижасида фотоэффект ҳодисаси рўй беради. 

Агар шу квант энергияси электроннинг тинчликдаги энергиясига тенг ѐки ундан 

озроқ катта бўлса, квантни электронда сочилиш жараѐни содир бўлади. Шу жараѐнга 

Комптон эффекти дейилади[86]. 

1923 йили Комптон ана шу сочилишни тажрибада ўрганди. Комптон қурилмаси 

молибденли антикатоди бўлган рентген трубкасидан, графитдан ташкил топган 

сочувчи моддадан, коллиматордан, кристаллдан ва ионлаш камерасидан ташкил 

топади. Рентген трубкаси ѐрдамида ѐруғлик кванти ҳосил қилинади. Ҳосил бўлган 

квант эса сочувчи моддага келиб тушади ва унда маълум бир бурчакка сочилади. 

Ушбу сочилиш бурчагининг сон қийматини вертикал ўқ атрофида бемалол айлана 

оладиган рентген трубкасининг вазиятини ўзгартириш билан аниқласа бўлади. 

Қурилмадаги коллиматор сочилган квантларни кристалл томон йўналтириб бериш 

вазифасини бажаради. Ушбу қурилмада кальций карбонат СаСО3, яъни кальцит 

кристалли олинган бўлиб, унинг панжара доимийси 3•10-8 см ни ташкил қилади. Бу 

кристалл ѐрдамида сочилган квантнинг тўлқин узунлиги Вульф-Брэг қонуни 

формуласи асосида аниқланади. Ушбу формулага кирган квантнинг кристаллга келиб 

тушиш бурчагининг сон қиймати сифатида эса ионлаш камерасидаги ток кучининг 

максимал қийматига мос келувчи бурчакнинг сон қиймати олинади. 

Комптон тажрибалари натижаларидан қуйидаги хулосалар келиб чиқади: 1) 

квантнинг классик сочилишидан фарқли ўлароқ, комптон сочилишида сочилган 

нурланиш спектрида сочувчи моддага келиб тушган нурланишнинг тўлқин узунлиги   

дан ташқари, ўзгарган тўлқин узунлик   мавжуддир. Бунда   бўлади; 2) квантнинг 

сочилиш бурчаги   ортиб бориши билан   ортиб боради; 3) берилган сочилиш 

бурчагида    га боғлиқ эмас; 4) барча сочиб берувчи моддалар учун    ўзгармас 

катталикдир. Ушбу қонуниятларни классик тўлқин назарияси асосида тушунтириб 

бериб бўлмайди. Бу назарияга мувофиқ, тушган квантнинг тўлқин узунлиги сочилган 

квантнинг тўлқин узунлигига тенг бўлиши керак эди. Комптон тажрибасида 

кузатилган натижа Комптон ва Дебай томонидан квант назария асосида тушунтириб 

берилди. 

  формулага Комптон формуласи дейилади.    доимий катталикка комптон 

тўлқин узунлиги деб юритилади. Комптон формуласидан сочилган квантнинг тўлқин 

узунлиги электронга келиб тушаѐтган квантнинг тўлқин узунлигидан фарқ қилиши 

келиб чиқади. Шунингдек, ундан сочилган квантнинг тўлқин узунлиги квантни 

электронда сочилиш бурчагига боғлиқ бўлиши келиб чиқади. Яна квантнинг берилган 

сочилиш бурчагида     га боғлиқ эмаслиги келиб чиқади. Ушбу формуладан катта 

тўлқин узунликли электромагнит нурланишда комптон сочилиши кузатилмаслиги, 

қисқа тўлқин узунликли электромагнит нурланишда эса кузатилиши келиб чиқади. 

Комптон сочилишида атом электронларини квантга нисбатан қўзғалмас деб 

қаралади. Агар ҳаракатланаѐтган электронлар бўлса ҳам улар билан тўқнашган квант 

ушбу электронларда сочилади. Агар квант билан электрон бир-бири томон 

ҳаракатланса, бу ҳолда ҳам квант ушбу электронда сочилади. Ушбу жараѐнга тескари 

комптон эффекти ѐки сочилиши деб юритилади. Бундан ташқари, тескари комптон 

эффектида сочилган квантнинг энергияси ўзининг максимал қийматига эришади 

ҳамда шу энергия тушаѐтган квант энергиясидан катта ҳам бўлиши мумкин. 

Ана шу мавзуни ўқитиш жараѐнида инновацион технологиянинг турли 

методларидан фойдаланиш мумкин. Бундай методларидан бири “Резюме” методидир. 

Технологиянинг тавсифи тўғрисида қуйидаги фикрларни айтиш мумкин. Бу 

технология ѐки метод мураккаб, кўп қисмли, мумкин қадар муаммоси бор мавзуларни 

ўрганишга каратилган. Технологиянинг моҳияти шундан иборатки, бунда бир йўла 

мавзунинг турли тармоқлари бўйича ахборот берилади. Айни пайтда уларнинг 

алоҳида элементлари муҳокама этилади. Масалан, ижобий ва салбий томонлари, 

афзаллик ва камчиликлари, фойда ҳамда зарарлари белгиланади. 

Технологиянинг мақсади қуйидагилардан иборат: талабаларни эркин, мустақил, 

танқидий фикрлашга, жамоа бўлиб ишлашга, изланишга, фикрларни жамлаб 

таққослаш услуби ѐрдамида мавзудан келиб чиққан ҳолда ўқув муаммосининг 

ечимини топишга, керакли хулоса ѐки қарор қабул қилишга, жамоага ўз фикри билан 

таъсир этишга, уни маъқўллашга, шунингдек, берилган муаммони ечиш ҳамда 

кўрилаѐтган мавзуга умумий тушунча беришда ўтилган мавзулардан эгаллаган 

билимларини қўллай олишга ўргатишдан иборат. 

Технологияни қуйидагича  қўллаш мумкин: маъруза дарсларида (имконият ва 

шароит бўлса), семинар, амалий ва лаборатория машғулотларида якка (ѐки кичик 

гуруҳларга ажратилган) тартибда ўтказиш, шунингдек, уйга вазифа беришда ҳам 

қўллаш мумкин. 

Машғулотда фойдалаииладиган воситалар қаторига қуйидагилар киради: А-3 

форматдаги қоғозларида (гуруҳ сонига караб) тайѐрланган тарқатма материаллар, 

ѐзиш воситалари. 

Машғулотни ўтказиш тартиби қуйидагича бўлиши мақсадга мувофиқдир: 

1) профессор-ўқитувчи талабаларнинг сонига караб 3-5 талабадан иборат кичик 

гуруҳларга ажратади; 

2) профессор-ўқитувчи талабаларни машғулотнинг мақсади ва ўтказилиш 

тартиби билан таништиради ва ҳар бир кичик гуруҳга қоғознинг юқори қисмида 

ѐзуви бўлган, яъни асосий муаммо, ундан ажратилган ўқув муаммолари ва уларни 

ечиш йуллари белгиланган, хулоса ѐзма баѐн килинадиган варақларни тарқатади; 

3) ҳар бир гуруҳ аъзолари ўзларига тушган варақлардаги муаммоларнинг 

афзаллиги ва камчиликларини аниқлаб, ўз фикрларини ѐзма баѐн этадилар. Ёзма баѐн 

этилган фикрлар асосида ушбу муаммони ечимини топиб, энг мақбул вариант 

сифатида умумий хулоса чиқарадилар; 

4) кичик гуруҳ. аъзоларидан бири тайѐрланган материални жамоа номидан 

тақдимот этади. Гуруҳнинг ѐзма баѐн этган фикрлари ўқиб эшиттирилади, лекин 

хулоса қисми билан таништирилмайди; 

5) профессор-ўқитувчи бошка кичик гуруҳдардан тақдимот этган гуруҳнинг 

хулосасини сўраб, улар фикрини аниқлайди, гуруҳлар фикридан сўнг тақдимот 

гуруҳи ўз хулосаси билан таништиради; 

6) профессор-ўқитувчи гуруҳлар томонидан берилган фикрларга ѐки хулосаларга 

изоҳ бериб, уларни баҳолайди, сўнгра машғулотни якунлайди.  

«Комптон эффекти» мавзусини  инновацион педагогик технологиянинг «Резюме» 

методи ѐрдамида ўрганишда талаба қуйидаги шаклдаги жадвалдан фойдаланади. 

«Комптон эффекти» мавзуси 

Мавзу ўрганишнинг афзаллик томонлари Мавзу ўрганишнинг камчилик 

томонлари 

Фан-техниканинг ривожланиши натижасида ѐруғлик квантлари хоссалари 

ўрганила бошланди. Бунда қизиқарли жараѐнлардан бири ѐруғлик квантларининг 

моддалар билан ўзаро таъсирлашув  жараѐнлари ҳисобланади. Улардан бири Комптон 

эффектидир. Ушбу эффект ѐрдамида табиатда рўй берадиган кўп жараѐнларни 

тушунтирса бўлади. Ана шу жараѐнларни билиш учун эса талаба шу мавзуни 

ўрганиши, унинг қонун ва формулаларини билиши зарур. Шу сабабли  Комптон 

эффектини ўрганиш катта аҳамият касб этади. Баъзи талабаларга ѐруғлик квант 

назариясига асосланган  Комптон эффектини ўрганишда бу назариянинг классик 

физикада қўлланиладиган назарияларга нисбатан мураккаблиги анча қийинчилик 

туғдиради. Бунинг натижасида ушбу ҳодиса тўғрисида билим, кўникма ва малакалар 

ҳосил бўлиш жараѐни етарлича секин кечиши мумкин. 

ХУЛОСА 

Юқорида қайд этиб ўтилган шу мавзунинг ўрганишдаги афзаллик ва 

камчиликларни ҳисобга олган ҳолда  Комптон эффекти, унинг назарияси ва 

формуласи, фотон ва квантлар назариясини ўрганиш лозим деб топиш мумкин 

бўлади. 

Атом физикасининг исталган мавзусини ана шундай методлар ѐрдамида 

ўрганиш талабада атом физикасини ўрганиш учун қизиқиш уйғотади. Шу билан 

биргаликда ўрганаѐтган мавзуси бўйича билим, кўникма ва малакалар ҳосил қилади.. 

деб айтиш мумкин. 

